
Обучение Церковному пению: ШКОЛА ПЕВЧИХ «АЛЛИЛУИЯ»  

                                                                                   

Неделя всех святых, в земле  

Российской просиявших 
 

2-я по Пятидесятнице 
 

Тропарь, глас 8: 

Яќоже плод кра́сный Твоего́ спаси́тельнаго 

сея́ния, / земля ́Россий́ская прино́сит Ти, 

Го́споди, вся святы́я, в той просияв́шия. / Тех 

молит́вами в ми́ре глубо́це // Це́рковь и страну ́

наш́у Богоро́дицею соблюди,́ Многомил́остиве. 
 

Кондак, глас 3: 

Днесь лик святы́х, в земли́ наш́ей Бо́гу 

угоди́вших, предстои́т в Це́ркви / и неви́димо за 

ны мо́лится Бо́гу. / А́нгели с ним славосло́вят, / и 

вси святии́ Це́ркве Христо́вы ему ́спра́зднуют, / о 

нас бо мо́лят вси куп́но// Преве́чнаго Бо́га. 

Величание  

Ублажа́ем вас, / чудотво́рцы на́ши слав́нии, / 

зем́лю Рус́скую доброде́тельми ва́шими 

озари́вшии / и о́браз спасе́ния нам // 

светоявлен́но показа́вшии. 


